
ლეინ კირკლანდის სახელობის
სასტიპენდიო პროგრამა
პროგრამის დამფუძნებელი და დამფინანსებელი -
„პოლონურ-ამერიკული  თავისუფლების ფონდი“ და
პროგრამის ადმინისტრატორი -
ფონდი „განათლება დემოკრატიისათვის“
აცხადებენ მორიგ ღია კონკურსს შემდეგი ქვეყნების მოქალაქეებისათვის:
უკრაინა, ბელორუსია, რუსეთი, მოლდავეთი, საქართველო, სომხეთი, აზერბაიჯანი, ყაზახეთი და ყირგიზეთი
ლეინ კირკლანდის სახელობის სასტიპენდიო პროგრამაში მონაწილეობის მისაღებად
2016/2017 აკადემიური წლისათვის
პროგრამის ადრესატები არიან უმაღლესი განათლების მქონე ახალგაზრდა ლიდერები  რომლებიც  დაინტერესებულნი  არიან თავიანთ  ქვეყნებსა  და რეგიონებში დემოკრატიის, ეკონომიკისა და სამოქალაქო საზოგადოების განვითარებით.
ლეინ  კირკლანდის  სახელობის  სასტიპენდიო  პროგრამა  ხორციელდება  ორი
სასწავლო სემესტრის განმავლობაში, პოლონეთის პრესტიჟულ უმაღლეს სასწავლებლებში. იგი სრულდება მინიმუმ 2-კვირიანი პროფესიული სტაჟირებით სახელმწიფო ან კერძო სტრუქტურებში.
პროგრამის მონაწილეები ვალდებულნი არიან დაიცვან ურთიერთპატივისცემის პრინციპი განურჩევლად მათი წარმომავლობისა.
სასტიპენდიო პროგრამაში წარმოდგენილია შემდეგი მიმართულებები:
-    ეკონომიკა და მენეჯმენტი,
- 
ადმინისტრაცია/მენეჯმენტი (ბიზნესი, არასამთავრობო ორგანიზაციები, კულტურა, გარემოს დაცვა, ჯანდაცვა, განათლების სფერო),
-    საჯარო ადმინისტრაცია (სახელმწიფო ადმინისტრაცია და თვითმმართველობა),
-    სამართალმცოდნეობა,
-    საზოგადოებრივი მეცნიერებები (საზოგადოებრივი ფსიქოლოგია, სოციოლოგია),
-    პოლიტიკური მეცნიერებები და საერთაშორისო ურთიერთობები,
-    განვითარების პოლიტიკა და ჰუმანიტარული დახმარება.
სტიპენდიის ფარგლებში დაწერილი სადიპლომო ნაშრომი შეიძლება იყოს სამეცნიერო  ან პრაქტიკული  ხასიათის  (მეორე  შემთხვევაში  სადიპლომო  ნამუშევარს დართული უნდა ჰქონდეს სამეცნიერო ხასიათის შესავალი).
კანდიდატები:
2016/2017  სასწავლო წელს პროგრამაში მონაწილეობის კანდიდატები  შეიძლება იყვნენ:
- 
ექსპერტები,   პოლიტიკოსები,   სახელმწიფო   და   თვითმმართველობის   ორგანოების თანამშრომლები,
-    მეწარმეები და მენეჯერები,
- 
არასამთავრობო   ორგანიზაციების   ლიდერები,   კულტურისა   და   საზოგადოებრივი აქტივობის ანიმატორები,
-    უმაღლესი სასწავლებლების პედაგოგები,
-    ჟურნალისტები.
ფორმალური კრიტერიუმები:
- 
კანდიდატი  უნდა  იყოს  ზემოთ  ჩამოთვლილი  ქვეყნებიდან  ერთ-ერთის  მოქალაქე რომელიც  მუდმივად  ცხოვრობს  იქ  (პოლონეთში  მუდმივი  ბინადრობის  უფლების მქონე პირები კონკურსში არ დაიშვებიან),
-    სრული უმაღლესი განათლება (მაგისტრის ხარისხი),
-    ასაკი 35 წლამდე (განსაკუთრებულ შემთხვევებში 40 წლამდე),
-    პროფესიული გამოცდილება - მინიმუმ 2 წელი,
-    პოლონური  ენის ცოდნა  ისეთ  დონეზე რომელიც  პროგრამის  მონაწილეს  აკადემიურ
მეცადინეობებში მონაწილეობის და სადიპლომო ნამუშევრის დაწერის საშუალებას მისცემს ან ინგლისური ენის ცოდნა ისეთ შემთხვევებში როდესაც კანდიდატი მიუთითებს კონკრეტულ საგანმანათლებლო პროგრამას რომლის გავლაც მას ამ ენაზე სურს   (ასეთ   შემთხვევაში   სასურველია   პოლონური   ენის   ელემენტარულ   დონეზე ცოდნა). საკვალიფიკაციო გასაუბრების დროს აუცილებელია პოლონური ენის ცოდნის დემონსტრირება  მინიმუმ  B1  დონეზე  -  თუკი  კანდიდატი  სადიპლომო  ნაშრომის დაწერას პოლონურ ენაზე აპირებს და მინიმუმ A1 დონეზე - როდესაც ნაშრომი იწერება ინგლისურ ენაზე.
უპირატესობა მიენიჭებათ იმ კანდიდატებს რომლებიც:
-       აქტიურად მოღვაწეობენ თავიანთ პროფესიულ სფეროებში და საზოგადოებრივ ასპარეზზე,
-        აქვთ მნიშვნელოვანი მიღწევები თავიანთ პროფესიულ საქმიანობაში,
-        აქამდე არ უსწავლიათ პოლონეთის ტერიტორიაზე.
აუცილებელი დოკუმენტები:
1.      ელექტრონულად შევსებული განაცხადი:
o   პერსონალური მონაცემების ანკეტა,
o  პოლონეთში  ყოფნის  პერიოდის  პროექტი  -  კირკლანდის  პროგრამაში მონაწილეობის სურვილის დასაბუთება, პოლონეთში სწავლის პერიოდთან დაკავშირებული მოსაზრებები და სამომავლო გეგმები (4000-6000 ბეჭდური ნიშანი ინტერვალების ჩათვლით);
2.      ორი  სარეკომენდაციო  წერილი  რომლებშიც  აწერილი  იქნება  კანდიდატის  მიერ
დღემდე  მიღწეული  წარმატებები  და  შეძენილი  კვალიფიკაციები,  აგრეთვე მითითებული იქნება ის სამომავლო იმედები რომლებიც უკავშირდება კანდიდატის შემდგომ   განვითარებას   და   მის   მოღვაწეობას   პროფესიულ   და   საზოგადოებრივ ასპარეზზე (სარეკომენდაციო წერილები უნდა იყოს პოლონურ, რუსულ ან ინგლისურ ენაზე და უნდა გაიგზავნოს ელექტრონულად).
3.    უმაღლესი განათლების დიპლომის ასლი (პლუს მეცნიერებათა კანდიდატის დიპლომის  ასლი  -  ასეთის  არსებობის  შემთხვევაში)  რომელიც  აგრეთვე ელექტრონულად იგზავნება.
რეკრუტირება:
სამეტაპიანი  სელექციის  პროცესის  შედეგად  შეირჩევა  დაახლოებით  45 საუკეთესო კანდიდატი.
I ეტაპი - განაცხადების ფორმალური შეფასება,
II    ეტაპი    -    განაცხადების    შინაარსობრივი    შეფასება    კონკრეტული    სფეროების ექსპერტების მიერ,
III   ეტაპი   -   საკვალიფიკაციო   გასაუბრება   (დაგეგმილია   დაახლოებით   13.04.2016-
30.04.2016 პერიოდში).
მესამე ეტაპზე მიწვეულ კანდიდატებს ინფორმაცია მიეწოდებათ ელექტრონული ფოსტით ან სატელეფონო ზარის საშუალებით მარტის ბოლოს. ინფორმაცია კონკურსის საბოლოო შედეგების შესახებ კანდიდატებს დაეგზავნებათ 2016 წლის ივნისში.
კანდიდატების მიერ განაცხადების გამოგზავნის პროცედურა:
დაწვრილებითი ინფორმაცია პროგრამის შესახებ და      საგანაცხადო ფორმულარების შევსების ინსტრუქცია ხელმისაწვდომია ინტერნეტ-გვერდზე: www.kirkland.edu.pl
ინფორმაციის მიღება აგრეთვე შეიძლება პროგრამის წარმომადგენლებთან უშუალო მიმოწერის გზით.
საგანაცხადო ფორმულარი უნდა შეივსოს ელექტრონულად. ფორმულარის შევსების   შემდეგ   კანდიდატმა   უნდა   ამობეჭდოს   სისტემის   მიერ   გენერირებული გვერდი რომელზეც დადასტურებული იქნება მის მიერ შეტანილი განაცხადი. ამობეჭდილ  გვერდს  კანდიდატმა  უნდა  დაურთოს  თავისი  ამჟამინდელი ფოტოსურათი, მოაწეროს ხელი და ფოსტით გააგზავნოს ფულბრაიტის კომისიის მისამართზე.
გარდა ამისა, როგორც უკვე ზემოთ აღინიშნა ორი სარეკომენდაციო წერილი და უმაღლესი  სასწავლებლის  დიპლომი  უნდა  დასკანირდეს  და  გაიგზავნოს ელექტრონული ფოსტით მისამართზე: www.kirkland.edu.pl
ანკეტის   „on-line“   რეჟიმში   შევსებისას   პრობლემების   არსებობის   შემთვევაში
შესაძლებელია ფორმულარის ამობეჭდვა ინტერნეტიდან, ხელით შევსება, დასკანირება
და ელექტრონული ფოსტით გაგზავნა მისამართზე www.kirkland.edu.pl
განაცხადების შეტანის ბოლო ვადა:
კირკლანდის     სასტიპენდიო     პროგრამაზე     (2016/2017     აკადემიური     წელი) განაცხადების შეტანის ვადა იწურება:
2016 წლის 1 მარტს
აღნიშნული ვადის გასვლის შემდეგ შემოსული განაცხადები აღარ განიხილება.
ფინანსური პირობები:
სტიპენდია: 1 800 პოლონური ზლოტი თვეში. დამატებით სასტიპენდიო პროგრამა ითვალისწინებს შემდეგი ხარჯების დაფარვას: უმაღლეს სასწავლებელში სწავლის საფასური, დაბინავება პოლონეთის შესაბამის ქალაქში, დაზღვევა, მგზავრობა პოლონეთში და უკან, ვიზის საფასური, წიგნებისა და სხვა სასწავლო მასალების შესყიდვის ღირებულება.
სასტიპენდიო პროგრამის მიმდინარეობა:
-    პროგრამის ინაუგურაცია (2016 წლის სექტემბერი);
-    საინფორმაციო-მოსამზადებელი კურსი (10 დღე);
-    მეცადინეობა სასწავლებლებში (2 სემესტრი);
- 
სტიპენდიანტები  ისწავლიან  პოლონეთის  ხუთი  უმსხვილესი  ქალაქის  პრესტიჟულ უმაღლეს სასწავლებლებში, ეს ქალაქებია - ვარშავა, კრაკოვი, პოზნანი, ვროცლავი და ლუბლინი;
-    სემესტრალური და სადიპლომო ნამუშევრების მომზადება;
- 
სასწავლო     წლის     განმავლობაში     სტიპენდიანტებისათვის     სხვადასხვა     ქალაქში ჩატარდება ოთხი საინტეგრაციო შეხვედრა;
-    პროფესიული სტაჟირება (2-4 კვირა);
- 
სასტიპენდიო პროგრამის დამთავრების საზეიმო ცერემონია - დიპლომების გადაცემა (2017 წლის ივნისი, ვარშავა).
პროგრამის   მფარველად   ითვლება   ლეინ   კირკლანდი   (1922-1999)   რომელიც
ამერიკული პროფკავშირების მეთაური იყო მრავალი წლის განმავლობაში (AFL-CIO).
იგი აგრეთვე იყო „პოლონურ-ამერიკული  სამეწარმეო ფონდის“ დირექტორთა საბჭოს
წევრი   და   „პოლონურ-ამერიკული   თავისუფლების   ფონდის“

შექმნის   ერთ-ერთი
ინიციატორი. მე-20 საუკუნის 80-იან წლებში ლეინ კირკლანდი თავისი ავტორიტეტითა
და აქტიურობით მხარში ედგა პოლონურ ოპოზიციურ ორგანიზაცია „სოლიდარობას“.
იგი აგრეთვე აქტიურად უჭერდა მხარს ცენტრალური და აღმოსავლეთი ევროპის სხვა
ერების    თავისუფლებისა

და    დემოკრატიისაკენ     სწრაფვას.

ლეინ    კირკლანდი
დაჯილდოებულია   სხვადასხვა   უმაღლესი   ჯილდოებით,   მათ

შორის   ამერიკული
„თავისუფლების მედლითა“ და პოლონური „თეთრი არწივის ორდენით“.
კონტაქტი
ფონდი „განათლება დემოკრატიისათვის“
http://www.edudemo.org.pl
[image: image2.png]


ლეინ კირკლანდის სახელობის სასტიპენდიო პროგრამა
ჰოჟას ქ. N 59, ბინა 1ა, 00-681 ვარშავა E-mail: kirkland@kirkland.edu.pl www.kirkland.edu.pl

facebook.com/ LKscholarships.in.Poland/
„პოლონურ-ამერიკული  თავისუფლების ფონდი“
(POLSKO-AMERYKAŃSKA FUNDACJA WOLNOŚCI) – პროგრამის დამფუძნებელი და დამფინანსებელი. ფონდმა თავისი მოღვაწეობა 2000 წელს დაიწყო. ფონდის უმთავრესი  მიზნებია  - დემოკრატიისა  და სამოქალაქო  საზოგადოების    გაძლიერება, საზოგადოებრივი და ინდივიდუალური განვითარების შანსების გათანაბრება, საბაზრო ეკონომიკის     განვითარება,     აგრეთვე     პოლონეთის     გამოცდილების     გაზიარება
ტრანსფორმაციის სფეროდან ცენტრალური და აღმოსავლეთი ევროპის ქვეყნებისათვის.
ფონდი   საკუთარ   საქმიანობას   აფინანსებს   იმ   შემოსავლებიდან   რომლებსაც   იგი
„პოლონურ-ამერიკული სამეწარმეო ფონდიდან“ იღებს. დღემდე „პოლონურ- ამერიკულმა სამეწარმეო ფონდმა“ „პოლონურ-ამერიკულ თავისუფლების ფონდს“ 250 მილიონი დოლარი გადაურიცხა სხვადასხვა პროგრამების განხორციელებისათვის.
პოლონურ-ამერიკული      თავისუფლების      ფონდის      პროგრამები      იმართება
სხვადასხვა  არასამთავრობო  ორგანიზაციების  მიერ.  მართვა  ხორციელდება  ფონდის მიერ შემუშავებული პრინციპებისა და პროცედურების მიხედვით. პროგრამები შემდეგ სფეროებს მოიცავს: განათლება, ადგილობრივი საზოგადოების განვითარება, მოქალაქე დემოკრატიულ  ქვეყანაში, აგრეთვე  პოლონური გამოცდილების  გაზიარება პოლიტიკური და საზოგადოებრივი ტრანსფორმაციის საკითხებში.
ლეინ კირკლანდის სახლობის სასტიპენდიო პროგრამა პათფ-ს გრძელვადიანი ღონისძიებაა რომელსაც საფუძველი 2000 წელს ჩაეყარა. 2001 წლიდან პროგრამის ადმინისტრირება  ფულბრაიტის  კომისიის  მიერ  ხდება  რომლის  ოფისიც  ვარშავაშია
განლაგებული.  დამატებითი ინფორმაციის მოპოვება ფონდისა და მისი პროგრამების
შესახებ შეიძლება შემდეგ ინტერნეტ-მისამართზე:

ttp: / /www. paf w. pl 
ფონდი „განათლება დემოკრატიისათვის“
(FUNDACJA EDUKACJA DLA DEMOKRACJI)

– პროგრამის ადმინისტრატორი.
ფონდი  1989  წელს  დაარსდა  პოლონელი  ოპოზიციური  მოღვაწეებისა  და  „ამერიკის
მასწავლებელთა  ასოციაციის“  (American  Federation  of  Teachers)  წევრი  პედაგოგების მიერ. ფონდი დამოუკიდებელი, არაკომერციული, არასამთავრობო ორგანიზაციაა, მას გააჩნია საზოგადოებრივი სარგებლის მომტანი ორგანიზაციის სტატუსი.
ფონდ „განათლება დემოკრატიისათვის“ მიზანია საგანმანათლებლო საქმიანობის ინიციირება, მხარდაჭერა და მართვა. ეს საქმიანობა ემსახურება დემოკრატიის იდეის კულტივირებას და დემოკრატიული ინსტიტუტების გამართულად მუშაობის უზრუნველყოფას.     ფონდი მხარს უჭერს ადგილობრივ თემებს სამოქალაქო საზოგადოების შენებაში. იგი საკუთარ პროგრამებს აგებს ადგილობრივი კულტურისა და ტრადიციების ფუნდამენტზე, სხვადასხვა ეროვნების, აღმსარებლობისა და პოლიტიკური შეხედულებების ადამიანებთან თანამშრომლობაში. ფონდი „განათლება
დემოკრატიისათვის“   მოღვაწეობს   როგორც   პოლონეთის   ტერიტორიაზე   აგრეთვე
საზღვარგარეთ: აღმოსავლეთი ევროპის ქვეყნებში, შუა აზიაში და კავკასიაში. ფონდის მოღვაწეობა მოიცავს შემდეგ სფეროებს:
1. სკოლის სოციალიზაცია და დემოკრატიზაცია,
2. სამოქალაქო აქტიურობა და პასუხისმგებლობა,
3. გლობალური სოლიდარობა.
დამატებითი  ინფორმაცია ფონდისა და მისი პროგრამების შესახებ შეგიძლიათ მოიპოვოთ შემდეგ ინტერნეტ-მისამართზე: www.edudemo.org.pl

